Dekorohen ndërkaq me Urdhrin "Skenderbej" paria e Tiranës: Jusuf Elezi, Shaqir Preza, Musa Maçi, Alqi Hobdari, Rexhep Kondi, Njazi Alltuni, Ali Veliu. Shoqata "Dante Alighieri" në Gjirokastër me në krye Prof. Thoma Papapano e Prof. Sokrat Kurti, përuron formimin e saj falë interesimit të kryetarit Dom Lazër Shantoja dhe të Nëndrejtorit të përgjithshëm Carlo Petrocchi. Shkolla fillore "At Shtjefën Gjeçovi" e Prizrenit lidhet me shkollën "Luigj Gurakuqi" të Durrësit duke shprehur "gëzimin e patregueshëm të bashkimit me Shqipninë-Mamë", siç shkruhet fjalë për fjalë. Në Durrës përurohet ndërkaq, Kinema Verore "Savoia" - në kopshtin e familjes Koka - pronë e Vëllazënve Koka - me filmin "I promessi spossi", ekranizim i romanit të njohur të Manzoni-t. Programi i Radio Tiranës tash shoqërohet edhe me programin e Radio Korçës. Tirana ka plot pesë kinema, "Savioa", "Rex", Tomori", "Imperiale", "Rozafa" ku filmat e Amedeo Nazzari-t, Maria Denis e Gino Cervi-t bëjnë ligjin. Farmacia Pasholli sundon publicitetin në gazeta, ndërsa prej mamive, doktoresha e mirënjohur, Makbule Dizdari - bashkëshorte e studjuesit Tahir Dizdari, autori unikal i Fjalorit të Orientalizmave në Gjuhën Shqipe" - nuk mund të mungojë asnjë ditë nga publiciteti i shtypit. 

Kjo është Shqipëria e vitit 1942, e cila ka meritën se organizon edhe kampionat kombëtar të futbollit. ëfarë do të ngjiste në finalen (fundoren) Tirana - Shkodra të 29 qershorit 1942 mbas bujës që shpalosën ndeshjet e paharrueshme të Prizrenit?... 



KAPITULLI IX 

1942: Tirana - Kampione e Shqipërisë për herë të 8-të 

Kjo ka ndodhur më 29 qershor 1942 në Fushën e Shallvares në Tiranë, kur dy fundoristet (finalistet), Shkodra dhe Tirana, zhvillojnë ndeshjen për titullin mbasi kishin kaluar. Shtypi mjaftohet vetëm duke dhënë komunikatën e mëposhtme: 

"Dje paradreke n'orën 9.00 u zhvillue në sheshin sportiv të Tiranës ndeshja e fundores për Kampionatin e R.Sh.L. në mes të skuadrës së Shkodrës dhe asaj të kryeqytetit. Pjesa e parë e lojës mbaroi 0-0. Pjesa e dytë e ndeshjes mori fund 1-1. Tue u mbështetë në rregulloren e këtij kampionati, gjyqtari i lojës Michele Carone, urdhnoi zgjatimin e lojës edhe për gjysmë ore. Skuadra shkodrane nuk e pranoi nji gja të tillë dhe ndeshja u këput. Deri në çastin që po shkruajmë, komisjoni përkatës nuk ka marrë ende ndonjë vendim në lidhje me këte ndeshje". 

Dhe një ditë më vonë, pasi njoftohet se kapiteni i skuadrës shkodrane nuk pranoi zgjatjen e ndeshjes 2x15 minuta sipas Nenit 1 të rregullores së kampionatit kur dy skuadra janë në barazim, "Skuadra e Tiranës u deklarue si skuadra kampione e Kampionatit Kombëtar të Topekambës...". 

Ajo që historiani veëon më fort se gjithçka, është ky përkufizim, edhe në këte rast është përsëri njohja e kësaj veprimtarie si "Kampionat Kombëtar", ndonëse ashtu si më 1937, Tirana e Shkodra përshkohen nga kundërshtime e duele të ashpra "administrative" të futbollit. Vllaznia që nuk pranon të luajë shtesën, pa u qartësuar në shtyp se për ç'shkak. Sot thuhet se errësira që kishte filluar të afrohej, shkakton mospranimin nga ana e Shkodrës, kampione në fuqi. Dy ditë më vonë vendimi është i pamshirshëm. Ndeshja i jipet Tiranës 2-0 me vendim mbi tryezë dhe ajo është kampione për herë të dytë nën pushtim dhe për herë të 8-të në histori. 

Kështu merrte fund ai që unë këmbëngul se duhet njohur si Kampionati i 10-të Kombëtar i Shqipërisë. 



Dokumenti 

Tiranë, 29 qershor 1942 

Finale (Fundore) e Kampionatit të 10-të Kombëtar. 

Tirana - Shkodra 1-1 

TIRANA: Kamba; Peza, Qiri; Visha, Fagu, Kurani; Parapani, Derani, Lisi, Bylyku, Mexhid Dibra. 

SHKODRA: Nuti; Boshnjaku, Muhamet Dibra; Pelingu, Nd.Pali, Gj.Berisha; Z.Berisha, Shaqiri, Puka, Kavaja, Nehani. 

GOLAT: Bylyku 65', Nd.Pali 90'. 

GJYQTAR: Michele Carone (Italia). 

Emrat e kampionëve të rinj të Shqipërisë janë: 

Arif Peza, Petrit Kamba, Besim Fagu, Bajram Kurani, Xhavid Demneri, Rexhep Spahiu, Skender Begeja, Aristidh Parapani, Akil Derani, Zyber Lisi, Shyqyri Bylyku, Ali Visha, Mexhid Dibra, Haxhi Kodra, Dik Qiri, Qemal Çullhai dhe Koç Paci. 

Prej gjithë këtyre emrave, vërejmë ndërkaq, se Akil Derani, Mexhid Dibra dhe Arif Peza ashtu si dhe Naim Kryeziu, Riza Lushta, Halim Begeja, Haki Korça, Sabaudin Biçaku më parë, e lanë Shqipërinë për të mos mbetur nën regjimin komunist dhe duhet thënë se me ikjen e tyre futbolli shqiptar ka pësuar një humbje të madhe për një vazhdimësi vërtet të ndritëshme. Ali Visha bie në Luftë. Ndue Pali, siç e kam treguar, vritet nga regjimi. Po prap mbeten. Nga kjo Tiranë - kampione më 1942 - Besim Fagu, Aristidh Parapani, Xhavid Demneri, Skender Begeja, përbëjnë thelbin e Kombëtares së menjëhershme të mbas 1944-trës, kur me ta bashkohen edhe Muhamet Dibra, Bahri Kavaja apo Xhevdet Shaqiri të Shkodrës. Do të jenë Kampionë të Ballkanit më 1946, rrënjët e një titulli që ne duhet t'i gjejmë edhe te këto kampionate të viteve 1939, 1940, 1942 që mbajtën gjallë ndjenjën dhe mjedisin e futbollit kombëtar. Historia e vërtetë del më në fund kështu edhe për enigmën e përgatitjes së Kombëtares së Shqipërisë më 1945-46 që formohej gjoja pa luajtur kampionate futbolli në Shqipëri qysh nga 1938-ta! Ka qenë një mashtrim i tanë! 

Kështu, merr fund Kampionati i 10-të Kombëtar, i zhvilluar nën Italinë Fashiste, po kjo pak na intereson sot përpara vlerave historike, teknike, zhvilluese, tradicionale të tij për futbollin shqiptar. Aq më tepër që është sot e kësaj dite i vetmi Kampionat Mbarëkombëtar Shqiptar me praninë e pashlyeshme të Prizrenit, Pejës e Prishtinës dhe me zhvillimin e një pjese të tij në mjedisin sportiv të Kosovës në fushën sportive të Prizrenit në atë që ka mbetë në histori si "Java Sportive e Prizrenit". 

Dhe organizmat e futbollit dhe sportit shqiptar heshtin!!! Ndonëse ne jemi të bindur se këta Kampionate Kombëtare do të hyjnë në Librin e Artë të futbollit shqiptar! 



"LIBRI I ARTE" I NDREQUR I KAMPIONATEVE TE SHQIPERISE 

- Nga 64 numri i kampionateve rritet në 67. 

- SK Tirana shkon në 22 dhe Vllaznia në 10 kampionate kombëtare të fituar. 

1930 SK Tirana 

1931 SK Tirana 

1932 SK Tirana 

1933 Skenderbeu 

1934 SK Tirana 

1936 SK Tirana 

1937 SK Tirana 

- 1939 SK Tirana 

- 1940 Vllaznia 

- 1942 SK Tirana 



(Kampionat Mbarëkombëtar me pjesëmarrjen e Prizrenit, Pejës e (Prishtinës) 

1945 Vllaznia 

1946 Vllaznia 

1947 Partizani 

1948 Partizani 

1949 Partizani 

1950 Dinamo 

1951 Dinamo 

1952 Dinamo 

1953 Dinamo 

1954 Partizani 

1955 Dinamo 

1956 Dinamo 

1957 Partizani 

1958 Partizani 

1959 Partizani 

1960 Dinamo 

1961 Partizani 

1963 Partizani 

1964 Partizani 

1965 SK Tirana 

1966 SK Tirana 

1967 Dinamo 

1968 SK Tirana 

1970 SK Tirana 

1971 Partizani 

1972 Vllaznia 

1973 Dinamo 

1974 Vllaznia 

1975 Dinamo 

1976 Dinamo 

1977 Dinamo 

1978 Vllaznia 

1979 Partizani 

1980 Dinamo 

1981 Partizani 

1982 SK Tirana 

1983 Vllaznia 

1984 KS Elbasani 

1985 SK Tirana 

1986 Dinamo 

1987 Partizani 

1988 SK Tirana 

1989 SK Tirana 

1990 Dinamo 

1991 Flamurtari 

1992 Vllaznia 

1993 Partizani 

1994 Teuta 

1995 SK Tirana 

1996 SK Tirana 

1997 SK Tirana 

1998 Vllaznia 

1999 SK Tirana 

2000 SK Tirana 

2001 SK Tirana 

2002 Dinamo 

2003 SK Tirana 



Tre reagime për omologimin e këtyre tre kampionateve kombëtare 

Dr. GIOVANNI ARMILLOTTA, 

Studjues i njohur nga Italia: 

-"Afirmoj se tre kampionatet kombëtare të Shqipërisë janë të vlefshme dhe shumë të drejta. Jo vetëm nga pikëpamja shkencore dhe analogjike, por edhe nga ana e së drejtës ndërkombëtare. Analogjia bazë, ajo e precedentit sportiv, mbi të cilën mund të bazoheni përballë atyre që teknikisht mnd t'iu kundërshtojnë tezën tuaj shkencore, është rasti i kampionateve franceze: Federata Franceze e Futbollit (FFF) edhe pas çlirimit nga nazistët, gjithmonë i njohu kampionatet e mëposhtëm zhvilluar gjatë okupacionit: 

1940 FC Rouen (I); 1940 O.Nice; 1940: Bordeaux; 1941: Red Star Paris; 1941 O.Marseille; 1942 Reims; 1942: FC Sëte; 1943: Lens; 1943: Toulouse; 1944: Lens Artyois; 1945: FC Rouen; 1945 Lyon. 

Por ndokush do të vërente se Shqipëria në periudhën 1939-1944, nuk ishte e pavarur. Kjo është e vërtetë, por UEFA njeh federata të vendeve të pavarur, të tipit të Uellsit, Irlandës së Veriut dhe Skocisë britanike, apo dhe të danezëve të Ishujve Faroe si dhe të Konfederatave të tjera që veprojnë në këte mënyrë. Konfederata Aziatike e Futbollit (AFC) njeh Guamin e Shtetetve të Bashkuara, kinezët e Hong Kongut dhe të Makaos, si dhe të Autoritetit Palestinez (formalisht ende jo e pavarur). Konfederata e Amerikës Veriore, Qendrore dhe e Shoqatës së Futbollit të Karaibeve (CONCACAF), njeh britanikët e Anguilla, Bermudeve, Ishujt Cayman, Montserrat, Ishujt Virgjine dhe Ishujt Turks dhe Caicos, holandezët e Aruba-s, shtetbashkuarit e Porto Rikos dhe Ishujt Vergjine Amerikane. Konfederata e Futbollit të Oqeanisë (OFC) njeh Ishujt e Samoa-s Amerikane dhe Ishujt Mariane Jugore, Ishujt neozelandeze Kuk dhe francezët e Kaledonisë së Re dhe të Tahititë. 



TAHIR PUKA, kampioni 82-vjeçar i Kampionatit Kombëtar të vitit 1940: 

"Dua të falenderoj e të përgëzoj gazetarin Besnik Dizdari për nismën që ka marrë për të zbardhur të vërtetën e këtyre kampionateve. Ato ndeshje përbëjnë një kulm të futbollit shqiptar, pavarësisht se janë zhvilluar nën pushtimin fashist. Po ashtu pak rëndësi ka dhe fakti se me ç'divizë zhvilloheshin, duke i vënë nën kujdestarinë e Liktorit apo Dopolavoros. Ne i kemi konsideruar kampionate kombëtare, jemi përgatitur për të fituar medaljet e kupën e kampionatit dhe sportdashësit që na kanë shoqëruar në Tiranë e Prizren, na kanë inkurajuar për të fituar kampionatin. Deri vonë kam pasë të ruajtur medaljen e titullit Kampion i Shqipërisë. Interesant është se Grupi ynë u quajt grupi i "Shqipërisë së Re", mbasi aty përfshiheshin edhe tri skuadrat e Kosovës, Prishtina, Prizreni e Peja. Por kujtoj se dy grupet e tjera u quajtën të "Shqipërisë së Vjetër". 



BEKTASH POJANI, gazetar, autor i librit për historinë e SK Tiranës: 

"Ka raste analoge të shumë shteteve evropiane, të cilat edha pse të pushtuara gjatë Luftës së Dytë Botërore, njohin kampionatet e organizuara nga pushtuesi dhe shpalljen e ekipeve kampione. Midis tyre e jashtëzakonshme është se Rapidi i Vjenës njihet sot edhe si kampion i Gjermanisë naziste, po ashtu dhe i Austrisë, e cila ndodhej e pushtuar prej saj. Ja dhe plot shembuj të tjerë: 

ISLANDA: 1941 - KR Reykjavik; 1942 - Valur; 1942 - Valur; 1943 - Valur; 1944 - Valur. 

SLLOVAKIA: 1941 - Brastislava; 1942 - Brastislava; 1943 - OAP Bratislava; 1944 - Bratislava. 

HOLANDA: 1941 - Heracles Almelo; 1942 - Den Haag; 1943 - Den Haag; 1944 - De Volewijckers. 

BELGJIKA: 1942 - Lierse; 1943 - Mechelen; 1944 - FC Antverpen. 

KROACIA: 1941 - Gradjanski Zagreb; 1942 - Konkordia Zagreb; 1943 - Gradjanski Zagreb. 

AUSTRIA: 1940 - Rapid; 1941 - Rapid; 1942 - Viena; 1943 - Viena; 1944 - Viena. 

DANIMARKA: 1941 - Frem Kopenhagen; 1942 - B1893 Kopenhagen; 1943 - Akademik Kopenhagen; 1944 - Frem Kopenhagen. 

FINLANDA: 1941 - Turku PS; 1942 - Helsinki Tovarit; 1944 - IFK Vaasa. 

Pra, nën shembullin e homologëve evropianë, asht siç vepruam 12 vjet më parë dhe zyrtarizuam edhe shtatë kampionatet e Mbretërisë që nuk i njihte regjimi komunist, le të njohim edhe këta 3 kampionate, histori e shpalosur edhe një herë nga gazeta "TemA" përmes studimit të B.Dizdarit, e cila mund të bëhet promotore për fushatën e njohjes së këtyre tre kampionateve kombëtare të Shqipërisë. 





SHENIM: Pesë shkrimet e këtij cikli janë botuar në numrat e Gazetës "TemA" të datave 3, 10, 17, 24 qershor dhe 1 korrik 2003
